
Ո Ր Ո Շ ՈՒ Մ
2010 թվականի       N   -Ն
ԵՐԵԽԱՅԻ ՏԱՐԻՔԸ ՈՐՈՇՈՂ ՀԱՆՁՆԱԺՈՂՈՎԻ ԿԱԶՄԸ ԵՎ ԼԻԱԶՈՐՈՒԹՅՈՒՆՆԵՐԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի N 995-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
----------------------------------------------------------------------------------------------------------------------------
Հայաստանի Հանրապետության կառավարությունը  ո ր ո շ ու մ   է.

1. Սահմանել երեխայի տարիքը որոշող հանձնաժողովի կազմը և լիազորությունները՝ համաձայն N 1 հավելվածի։
2. Սահմանել երեխայի տարիքը որոշելու մասին դիմումի ձևը՝ համաձայն N 2 հավելվածի։
3. Սահմանել երեխայի տարիքը որոշելու մասին եզրակացության ձևը՝ համաձայն  N 3 հավելվածի։
4. Հայաստանի Հանրապետության կառավարության 2005 թվականի հունիսի 23-ի «Քաղաքացիական կացության ակտերի գրառումների վերականգնման կարգը սահմանելու մասին» N 995-Ն որոշմամբ հաստատված կարգի 11-րդ կետը շարադրել հետևյալ խմբագրությամբ`

«11. Եթե բժշկական հաստատությունում չկան տեղեկություններ մինչև 18 տարեկան երեխայի ծննդյան ժամանակի (տարիքի) վերաբերյալ, ապա երեխայի ծննդյան ակտի գրանցման, վերականգնման համար կարող է հիմք հանդիսանալ երեխայի տարիքը որոշող հանձնաժողովի եզրակացությունը սույն կարգին համապատասխան գրանցում իրականացնելու համար»:

5. Սույն որոշումը ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀՀ արդարադատության նախարար



   Հրայր Թովմասյան

Հավելված N 1 
ՀՀ կառավարության 2010 թվականի

«______» «___» N ____-Ն որոշման

ԵՐԵԽԱՅԻ ՏԱՐԻՔԸ ՈՐՈՇՈՂ ՀԱՆՁՆԱԺՈՂՈՎԻ ԿԱԶՄԸ 

ԵՎ ԼԻԱԶՈՐՈՒԹՅՈՒՆՆԵՐԸ
1. Ծննդյան ժամանակի վերաբերյալ բժշկական կազմակերպություններում տարիքի վերաբերյալ տեղեկությունների բացակայության, տեղեկությունները կորսված լինելու, բժշկական կազմակերպություններից դուրս ծնված, գտնված երեխաների ծննդյան գրանցման և այլ դեպքերում, երբ անհնար է այլ եղանակով պարզել երեխայի ծննդյան ժամանակը, երեխայի տարիքը որոշելու նպատակով ձևավորվում է մարզային, Երևան քաղաքում՝ վարչական շրջանի, հանձնաժողով (այսուհետ՝ Հանձնաժողով)։
2. Ծննդյան ժամանակի վերաբերյալ բժշկական կազմակերպություններում տարիքի վերաբերյալ տեղեկությունների բացակայության, տեղեկությունները կորսված լինելու, բժշկական կազմակերպություններից դուրս ծնված, գտնված երեխաների ծննդյան գրանցման և այն դեպքերում, երբ անհնար է այլ եղանակով պարզել երեխայի ծննդյան ժամանակը, երեխայի տարիքը որոշվում և հրապարակվում է մարզային, Երևան քաղաքում՝ վարչական շրջանի, հանձնաժողովի կողմից։

3. Հանձնաժողովը կազմված է 7 անդամից։ 
4. Հանձնաժողովի կազմի մեջ, ի պաշտոնե, մտնում են մարզպետը, Երևան քաղաքում՝ վարչական շրջանի ղեկավարը (Հանձնաժողովի նախագահ), մարզպետարանի, Երևան քաղաքում՝ վարչական շրջանի, սոցիալական կամ առողջապահական հարցերով զբաղվող ստորաբաժանման ղեկավարը (Հանձնաժողովի քարտուղար), մեկական անդամներ մարզպետարանից, ոստիկանությունից, սոցիալական պաշտպանության, կրթական և առողջապահական կազմակերպություններից։

5. Հանձնաժողովի նախագահը, քարտուղարը և անդամները Հանձնաժողովի աշխատանքներին մասնակցում են հասարակական կարգով։

6. Հանձնաժողովի նիստերն իրավազոր են, եթե դրանց ներկա է Հանձնաժողովի անդամների կեսից ավելին։

7. Հանձնաժողովի անդամները նիստերի հրավիրման օրվա, տեղի, ժամանակի և օրակարգի մասին իրազեկվում են Հանձնաժողովի քարտուղարի կողմից նիստի հրավիրման օրվանից առնվազն հինգ օր առաջ։

8. Հանձնաժողովի նախագահի հրավերով Հանձնաժողովի նիստերին խորհրդակցական ձայնով կարող են մասնակցել այլ անձինք, կազմակերպության ներկայացուցիչներ։

9. Հանձնաժողովի գործունեությունը ղեկավարում է Հանձնաժողովի նախագահը։ 
10. Հանձնաժողովի քարտուղարը ապահովում է Հանձնաժողովի աշխատանքների, նիստերի, օրակարգերի, արձանագրությունների, եզրակացությունների նախագծերի նախապատրաստումը, ինչպես նաև եզրակացությունները և դրանք տրամադրում Հանձնաժողովի նախագահին և անդամներին։
11. Հանձնաժողովի նախագահը ապահովում է Հանձնաժողովի գործունեության հետ կապված փաստաթղթերի պահպանությունը՝ ՀՀ օրենսդրությամբ սահմանված կարգով։
12. Հանձնաժողով որոշման N 2 հավելվածով սահմանված դիմումը կարող են ներկայացնել երեխայի ծնողը (ծնողները), խնամակալության և հոգաբարձության մարմինները, ոստիկանությունը, կրթական, և առողջապահական, սոցիալական պաշտպանության կամ նմանատիպ այլ կազմակերպություններ։

13. Դիմումի հետ Հանձնաժողով է ներկայացվում անձը հաստատող փաստաթուղթ, երեխայի գտնվելու վերաբերյալ տեղեկություններ, երեխայի քույրերի և եղբայրների ծննդյան վկայականներ, վկայություններ (եթե դրանք հնարավոր է) այն անձանցից, որոնք երեխայի մոտավոր տարիքի վերաբերյալ ունեն տեղեկություններ։
14. Դիմումը Հանձնաժողովը քննության է առնում այն ստանալուց 15 աշխատանքային օրվա ընթացքում։

15. Հանձնաժողովը կարող է լրացուցիչ հարցումներ կատարել բժշկական, կրթական և այլ մարմիններ։

16. Դիմումի քննարկման ժամկետը հարցումների դեպքում կասեցվում է մինչև պատասխանների ստացումը։

17. Դիմումի քննարկման արդյունքում Հանձնաժողովի կողմից տրվում է եզրակացություն որոշման N 3 հավելվածով սահմանված ձևին համապատասխան երեխայի տարիքը (ծննդյան ժամանակը) որոշելու մասին, որը հաստատվում է Հանձնաժողովի նախագահի և քարտուղարի ստորագրություններով և մարզպետարանի, Երևան քաղաքում՝ վարչական շրջանի, կնիքով։
18. Եզրակացությունների համարակալումը սկսվում է 1-ից և հաջորդաբար շարունակվում տարվա ընթացքում։

19. Հանձնաժողովի եզրակացությունը հիմք է բժշկական կազմակերպությունների կողմից երեխայի ծննդյան ժամանակը գրառելու և օրենսդրությամբ սահմանված ձևի փաստաթուղթ տրամադրելու համար։

20. Եթե Հանձնաժողովի եզրակացության մեջ երեխայի ծննդյան ժամանակահատվածը նշված է տարվա առաջին կեսը՝ առանց նշելու ամիսը և ամսաթիվը, ապա ծննդյան ակտի գրանցման մեջ ծննդյան ժամանակ է նշվում տվյալ տարվա ապրիլի 1-ը, եթե տարվա երկրորդ կեսը՝ համապատասխանաբար նույն տարվա հոկտեմբերի 1-ը։

21. Եթե Հանձնաժողովի եզրակացության մեջ նշված է միայն երեխայի ծննդյան տարեթիվը, առանց նշելու ամիսը, ամսաթիվը, ապա ծննդյան ակտի գրանցման մեջ ծննդյան ամիս և ամսաթիվ է նշվում տվյալ տարվա հուլիսի 1-ը։

22. Եթե Հանձնաժողովի եզրակացության մեջ նշված է տարին և ամիսը, առանց ամսաթվի, ապա ծննդյան ակտի գրանցման մեջ ծննդյան ամսաթիվ նշվում է համապատասխան ամսի 15-ը։

ՀՀ արդարադատության նախարար



   Հրայր Թովմասյան

Հավելված N 2 

ՀՀ կառավարության 2010 թվականի

«______» «___» N ____-Ն որոշման

Ձև N 1






                           հանձնաժողովի անվանումը 

          դիմող կազմակերպության անվանումը

 անուն, հայրանուն, ազգանուն

բնակվող 














Անձը հաստատող փաստաթուղթ 
















        անվանում,








     սերիա, համար, երբ և ում կողմից է տրվել

Դ  Ի  Մ  ՈՒ  Մ


Խնդրում եմ քննության առնել 



  սեռի երեխայի, որի  ծնողներն են հանդիսանում

մայրը՝ 













անուն, հայրանուն, ազգանուն, ծննդյան ժամանակ, բնակության վայր

հայրը՝ 














անուն, հայրանուն, ազգանուն, ծննդյան ժամանակ, բնակության վայր

տարիքը որոշելու վերաբերյալ դիմումը։


Երեխան գտնվում է 

















           նշել բնակության վայրը կամ կազմակերպության

անվանումը, որտեղ գտնվում է երեխան

Կից ներկայացվում է՝





      Դիմող՝ 




 











  ազգանուն 

       ստորագրություն

«
»

         

  
 Հավելված N 3 

ՀՀ կառավարության 2010 թվականի

«______» «___» N ____-Ն որոշման

Ձև N 2
Ե Զ Ր Ա Կ Ա Ց ՈՒ Թ Յ ՈՒ Ն  

«
»

       

 






N 

      
նշել հանձնաժողովի անվանումը

քննության առնելով 








     



               նշել դիմումը ներկայացրած մարմնի անվանումը կամ









     


        դիմումը՝               

                       անձի անունը, հայրանունը, ազգանունը



    

          սեռի երեխայի տարիքը որոշելու վերաբերյալ, որի ծնողներն են 
                 նշել երեխայի սեռը

հանդիսանում
մայրը՝ 














անուն, հայրանուն, ազգանուն

հայրը՝ 














անուն, հայրանուն, ազգանուն

Ո ր ո շ ե ց
Երեխայի տարիքն է՝ 




ծննդյան ժամանակն է՝ «
   »  


       



     ՀԱՆՁՆԱԺՈՂՈՎԻ ՆԱԽԱԳԱՀ՝ 




 




անուն, ազգանուն 
       ստորագրություն















     ՀԱՆՁՆԱԺՈՂՈՎԻ ՔԱՐՏՈՒՂԱՐ՝ 



 


                                                            

            






անուն, ազգանուն 
       ստորագրություն

Կ.Տ.                            
Հ Ի Մ Ն Ա Վ Ո Ր ՈՒ Մ

«ԵՐԵԽԱՅԻ ՏԱՐԻՔԸ ՈՐՈՇՈՂ ՀԱՆՁՆԱԺՈՂՈՎԻ ԿԱԶՄԸ ԵՎ ԼԻԱԶՈՐՈՒԹՅՈՒՆՆԵՐԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 23-Ի N 995-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 

ՎԵՐԱԲԵՐՅԱԼ  


1. Անհրաժեշտությունը. նախագծի մշակման անհրաժեշտությունն առաջացել է ՀՀ կառավարության 2010 թվականի սեպտեմբերի 3-ի N 34 արձանագրային որոշմամբ հաստատված ժամանակացույցին համապատասխան ՀՀ արդարադատության, ՀՀ արտաքին գործերի, ՀՀ առողջապահության, ՀՀ աշխատանքի և սոցիալական հարցերի նախարարությունների, ՀՀ կառավարությանն առընթեր ՀՀ ոստիկանության, ՀՀ տարածքային կառավարման նախարարության միգրացիայի պետական ծառայության, ՀՀ ազգային վիճակագրական ծառայության ներկայացուցիչներից կազմված աշխատանքային խմբի քննարկումների արդյունքում։

Իրավական ակտի ընդունումը հնարավորություն կտա շահագրգիռ մարմիններին առավել արդյունավետ իրականացնել ծննդյան գրանցում չունեցող երեխաների փաստաթղթավորման աշխատանքները։ Հիշյալ ակտի ընդունումը բխում է երեխաների շահերից և ուղղված է երեխաների շահերի պաշտպանությանը։

2. Ընթացիկ իրավիճակը և խնդիրները. «Քաղաքացիական կացության ակտերի մասին» ՀՀ օրենքի 19-րդ հոդվածի համաձայն քաղաքացիական կացության ակտերի գրանցման մարմինները գտնված (ընկեցիկ) երեխայի տարիքը ծննդյան պետական գրանցման գրքում գրառում են բժշկական կազմակերպության կողմից տրված փաստաթղթի հիման վրա։ Սակայն, միշտ չէ, որ բժշկական կազմակերպությունը կարող է հստակ որոշել գտնված (ընկեցիկ) երեխայի տարիքը, ինչն էլ հնարավորություն չի տալիս բուժ. հաստատությանը տրամադրել սահմանված կարգով տեղեկանք, իսկ ՔԿԱԳ մարմիններին՝ լիարժեք նշելու երեխայի ծննդյան ժամանակը, և հետևաբար տրամադրել ծննդյան վկայական։ Կան դեպքեր, երբ որոշակի կնոջից երեխայի ծնվելու փաստը հիմնավորելը գրեթե անհնար է և բժշկական կազմակերպությունները հրաժարվում են նշել երեխայի մոր վերաբերյալ տեղեկություններ։ 

3. Տվյալ բնագավառում իրականացվող քաղաքականությունը. առավել մատչելի և լայն հնարավորություններ ընձեռել ծնողներին, խնամակալության և հոգաբարձության, բժշկական, կրթական և սոցիալական մարմիններին երեխաների փաստաթղթավորումն ապահովելու և ծննդյան գրանցումն իրականացնելու համար։ 

4. Կարգավորման նպատակը և բնույթը. տարիքը որոշող հանձնաժողովները՝ հաշվի առնելով նրանց կազմում ընդգրկված մասնագիտացված ներկայացուցչական կազմը՝ կարող են առավել համակողմանի ուսումնասիրել դիմումում ներկայացված տեղեկությունները (այդ թվում՝ որոշակի կնոջից երեխայի ծնվելու փաստը), և առավել ստույգ որոշել երեխայի տարիքը՝ հատկապես երկու և ավելի տարեկան երեխաներինը։


Բժշկական հաստատությունից դուրս ծննդաբերության դեպքերում նույնպես, երբ անհնար է որևէ եղանակով (այդ թվում՝ ծնողների հայտարարությամբ) պարզել երեխայի ծննդյան ժամանակը, ՔԿԱԳ մարմինները զրկված են երեխայի ծննդյան գրանցումն իրականացնելու հնարավորությունից։ Տարիքը որոշող հանձնաժողովները տվյալ պարագայում կարող են որոշիչ դեր ունենալ և իրականացնելով իրենց վերապահված լիազորությունները, դրանով ՔԿԱԳ մարմիններին հնարավորություն տալ գրանցել երեխաների ծնունդները՝ հստակ նշելով երեխայի ծննդյան ժամանակը։


Հանձնաժողովին հնարավորություն է տրվում նաև այլ մարմինների միջոցով, այդ թվում՝ բժշկական փորձաքննության, առավել հստակ որոշելու երեխայի ծննդյան ժամանակը։


5. Նախագծի մշակման գործընթացում ներգրավված ինստիտուտները և անձինք. նախագծի մշակման աշխատանքներին անմիջականորեն մասնակցել են ՀՀ արդարադատության, ՀՀ առողջապահության, ՀՀ աշխատանքի և սոցիալական ապահովության, ՀՀ տարածքային կառավարման նախարարությունների և ՀՀ ոստիկանության ներկայացուցիչները։ 


6. Ակնկալվող արդյունքը. իրավական ակտի ընդունումը կնպաստի բժշկական կազմակերպությունից դուրս ծնված և գտնված (ընկեցիկ) երեխաներին փաստաթղթավորել և դրանից բխող գործառույթներն առավել արդյունավետ իրականացնել։ Իրավական ակտի ընդունումը կնպաստի նաև երեխաների իրավունքների լիարժեք իրականացմանը։
ՀՀ արդարադատության նախարար



   Հրայր Թովմասյան

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Երեխայի տարիքը որոշող հանձնաժողովի կազմը և լիազորությունները հաստատելու, Հայաստանի Հանրապետության կառավարության 2005 թվականի հունիսի 23-ի N 995-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշումն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում։

Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԸ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 


«Երեխայի տարիքը որոշող հանձնաժողովի կազմը և լիազորությունները հաստատելու, Հայաստանի Հանրապետության կառավարության 2005 թվականի հունիսի 23-ի N 995-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման առնչությամբ անհրաժեշտություն է առաջանում փոփոխություններ կատարել ՀՀ արդարադատության նախարարի 14.05.2007 թվականի N 97-Ն հրամանով հաստատված «Ծննդի գրանցման վերաբերյալ հրահանգչական ցուցումներ»-ում։

Ց Ա Ն Կ

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՀԱՄԱՐ 
ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ 
«Երեխայի տարիքը որոշող հանձնաժողովի կազմը և լիազորությունները հաստատելու, Հայաստանի Հանրապետության կառավարության 2005 թվականի հունիսի 23-ի N 995-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի համար հիմք են հանդիսացել հետևյալ իրավական ակտերը.

	1.

2.


	«Քաղաքացիական կացության ակտերի մասին» ՀՀ օրենք

ՀՀ կառավարության 2010 թվականի սեպտեմբերի 3-ի N 34 նիստի արձանագրային որոշում


ՀՀ արդարադատության նախարար



   Հրայր Թովմասյան

Ա Մ Փ Ո Փ Ա Թ Ե Ր Թ

«Երեխայի տարիքը որոշող հանձնաժողովի կազմը և լիազորությունները հաստատելու, Հայաստանի Հանրապետության կառավարության 2005 թվականի հունիսի 23-ի N 995-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ պետական կառավարման մարմինների դիտողությունների և առաջարկությունների մասին 
	Առարկության, առաջարկության հեղինակը, 

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների
նախարար
03.12.2010 թ. 

N 1/4.4-3/9690-10
	 Առարկություններ և առաջարկություններ չունի։
	
	

	ՀՀ աշխատանքի և սոցիալական հարցերի նախարար
03.12.2010 թ. 

N ԱԳԳ/ԳԳ-2/5817-10
	 Առարկություններ և առաջարկություններ չունի։
	
	

	ՀՀ տարածքային կառավարման նախարարի առաջին տեղակալ
06.12.2010 թ. 

N 03/15/7103-10
	1. Նախագծի հավելվածի 1-ին կետում «երեխայի տարիքը որոշվում է մարզային (Երևան քաղաքում՝ Երևանի) հանձնաժողովի (այսուհետ՝ Հանձնաժողով) կողմից» բառերը փոխարինել «երեխայի տարիքը որոշելու նպատակով ձևավորվում է մարզային (Երևան քաղաքում՝ վարչական շրջանի) հանձնաժողով (այսուհետ՝ Հանձնաժողով)» բառերով, քանի որ կարծում ենք նախագծի 1-ին կետով պետք է սահմանվի գործառույթի իրականացման համար հանձնաժողովի ձևավորման փաստը:

2. Առաջարկում ենք նախագծի հավելվածում ավելացնել նոր 2-րդ կետ հետևյալ բովանդակությամբ` «Ծննդյան ժամանակի վերաբերյալ բժշկական կազմակերպություններում տարիքի վերաբերյալ տեղեկությունների բացակայության, տեղեկությունները կորսված լինելու, բժշկական կազմակերպություններից դուրս ծնված, գտնված երեխաների ծննդյան գրանցման և այլ դեպքերում, երբ անհնար է այլ եղանակով պարզել երեխայի ծննդյան ժամանակը, երեխայի տարիքը որոշվում և հրապարակվում է մարզային (Երևան քաղաքում՝ վարչական շրջանի) հանձնաժողովի կողմից»: 

3. Նախագծի հավելվածի 3-րդ կետում «մտնում են մարզպետի (Երևան քաղաքում՝ Երևանի քաղաքապետի) հանձնարարությամբ նրա տեղակալը (Հանձնաժողովի նախագահ), մարզպետարանի (Երևան քաղաքում՝ Երևանի քաղաքապետարանի) սոցիալական կամ առողջապահական հարցերով զբաղվող ստորաբաժանման ղեկավարը (Հանձնաժողովի քարտուղար)» բառերը փոխարինել «մտնում են մարզպետը (Երևան քաղաքում՝ վարչական շրջանի ղեկավարը) (Հանձնաժողովի նախագահ), մարզպետարանի (Երևան քաղաքում՝ վարչական շրջանի) սոցիալական կամ առողջապահական հարցերով զբաղվող ստորաբաժանման ղեկավարը (Հանձնաժողովի քարտուղար)» բառերով, քանի որ գործընթացի կարևորությունից ելնելով, կարծում ենք, որ մարզային հանձնաժողովների նախագահները պետք է լինեն մարզպետները, իսկ վարչական շրջանների հանձնաժողովների նախագահները` համապատասխանաբար վարչական շրջանների ղեկավարները: Առաջարկը պայմանավորված է այն հանգամանքով, որ Երևան քաղաքի վարչական շրջանների ղեկավարները ավելի ամբողջական ինֆորմացիայի են տիրապետում իրենց վարչական շրջանի բնակիչների վերաբերյալ քան Երևանի քաղաքապետը: Միաժամանակ «Երևան քաղաքում տեղական ինքնակառավարման մասին» ՀՀ օրենքի 91-րդ հոդվածի 1-ին կետի 1-ին ենթակետով սահմանված է, որ «վարչական շրջանի ղեկավարը գործում է քաղաքապետի անունից: Քաղաքապետը պատասխանատու է վարչական շրջանի ղեկավարի գործունեության համար»: 

4. Նախագծի հավելվածի 3-րդ կետում «սոցիալական պաշտպանության և առողջապահական» բառերը փոխարինել «սոցիալական պաշտպանության, կրթական և առողջապահական» բառերով: Կրթական կազմակերպությունների մասնագետների գործունեությունը հանձնժողովում կարևորվում է այն հանգամանքով, որ ինչպես նախադպրոցական հաստատություններում այնպես էլ  դպրոցական հաստատություններում նրանք հանդիսանում են երեխային ավելի մոտ կանգնած անձիք:  

5. Առաջարկում ենք նախագծի հավելվածում ավելացնել նոր 5-րդ կետ, որով կսահմանվի հանձնաժողովների կազմի նվազագույն և առավելագույն շեմերը`  հանձնաժողովների կազմերը հնարավորինս միասնականացնելու նպատակով:


	1. Ընդունվել է

2. Ընդունվել է

3. Ընդունվել է

4. Ընդունվել է

5. Ընդունվել է


	1. Նախագծի N 1 հավելվածի 1-ին կետում «երեխայի տարիքը որոշվում է մարզային (Երևան քաղաքում՝ Երևանի) հանձնաժողովի (այսուհետ՝ Հանձնաժողով) կողմից» բառերը փոխարինվել են «երեխայի տարիքը որոշելու նպատակով ձևավորվում է մարզային, Երևան քաղաքում՝ վարչական շրջանի, հանձնաժողով (այսուհետ՝ Հանձնաժողով)» բառերով:

2. Նախագծի N 1 հավելվածում լրացվել է 

նոր 2-րդ կետ հետևյալ բովանդակությամբ` «Ծննդյան ժամանակի վերաբերյալ բժշկական կազմակերպություններում տարիքի վերաբերյալ տեղեկությունների բացակայության, տեղեկությունները կորսված լինելու, բժշկական կազմակերպություններից դուրս ծնված, գտնված երեխաների ծննդյան գրանցման և այլ դեպքերում, երբ անհնար է այլ եղանակով պարզել երեխայի ծննդյան ժամանակը, երեխայի տարիքը որոշվում և հրապարակվում է մարզային, Երևան քաղաքում՝ վարչական շրջանի, հանձնաժողովի կողմից»: 

3. Նախագծի N 1 հավելվածի 4-րդ կետում «մտնում են մարզպետի (Երևան քաղաքում՝ Երևանի քաղաքապետի) հանձնարարությամբ նրա տեղակալը (Հանձնաժողովի նախագահ), մարզպետարանի (Երևան քաղաքում՝ Երևանի քաղաքապետարանի) սոցիալական կամ առողջապահական հարցերով զբաղվող ստորաբաժանման ղեկավարը (Հանձնաժողովի քարտուղար)» բառերը փոխարինվել են «մտնում են մարզպետը, Երևան քաղաքում՝ վարչական շրջանի ղեկավարը (Հանձնաժողովի նախագահ), մարզպետարանի, Երևան քաղաքում՝ վարչական շրջանի, սոցիալական կամ առողջապահական հարցերով զբաղվող ստորաբաժանման ղեկավարը (Հանձնաժողովի քարտուղար)» բառերով։

4. Նախագծի N 1 հավելվածի 3-րդ կետում «սոցիալական պաշտպանության և առողջապահական» բառերը փոխարինվել են «սոցիալական պաշտպանության, կրթական և առողջապահական» բառերով: 

5. Նախագծի N 1 հավելվածում խմագրվել է 3-րդ կետը, և սահմանվել հանձնաժողովի կազմի թվաքանակը։ 



	ՀՀ ոստիկանության պետ
08.12.2010 թ. 

N 35/1823
	 Առարկություններ և առաջարկություններ չունի։
	
	 

	ՀՀ առողջապահության նախարար
17.12.2010 թ.

N ՀՔ/11/9452-10
	Նախագծի վերաբերյալ առկա են հետևյալ դիտողություններն ու առաջարկությունները՝

 1. Հավելվածի 18-րդ կետում «ծննդյան մասին սահմանված ձևի փաստաթուղթ» արտահայտության փոխարեն անհրաժեշտ է օգտագործել «օրենսդրությամբ սահմանված ձևի փաստաթուղթ» արտահայտությունը, քանի որ բժշկական հաստատությունը նախագծով նախատեսված եզրակացության հիման վրա ծննդյան մասին փաստաթուղթ չի տրամադրում։

 2. Հավելվածի 19-րդ կետում «և նույն տարվա» բառերն ավելորդ են։

 3. Դիմումի և եզրակացության ձևերը նույնպես անհրաժեշտ է նախատեսել հավելվածով՝ հաշվի առնելով «Իրավական ակտերի մասին» 37-րդ հոդվածի 5-րդ մասի պահանջը։
	1. Ընդունվել է

2. Ընդունվել է

3. Ընդունվել է


	 1. N 1 հավելվածի 18-րդ կետում «ծննդյան մասին սահմանված ձևի փաստաթուղթ» բառերը փոխարինվել են «օրենսդրությամբ սահմանված ձևի փաստաթուղթ» բառերով։

 2. N 1 հավելվածի 19-րդ կետում «և նույն տարվա» բառերը հանվել են։

 3. Դիմումի և եզրակացության ձևերը նույնպես նախատեսվել են հավելվածով՝ հավելված N 2 և հավելված N 3։


ՀՀ արդարադատության նախարար



   Հրայր Թովմասյան

